
2. 3. Kap.
St. Peter 1






hurskesvuođa sist ælašeimek; son, gæn havi boft di buorreduvvum læppet.

25 Dastgo nuftgo čajedægje savcak di læidek, mutto dal din sieloidædek baimetægje ja gæčče lusa jorggaluvvum læppet.



3. Kapittal.




1 Nuft galggek nissonak sin boadnjaidassasek vuolebuǯak læt, vai maida, jos soabmasak sane æi osko, si sanetaǥa vuittujuvvuši nissoni ællemgærde boft,

2 go din butes vagjolæme hærra balost si oidnek.

3 Sin čiŋatusak æi galga læt olgoldas, vuovtaid bargedæbme ja bagjeli bigjujuvvum gollečiŋak daihe biftasak;

4 mutto vaimo čieǥos olmuš lojes ja lođkis vuoiŋa sist, gutte aǥalaǯǯat bisso, gutte hui divras læ Ibmel audast.

5 Dastgo nuft čiŋategje ječaidæsek dak basse nissonak, guđek Ibmel ala doaivosek bigje, ja boadnjaidassasek vuolebuǯak legje;

6 nuftgo Sara Abrahami gullolaš læi, ja hærranes su gočoi; ja su manak di læppet šaddam, go burid di barggabættet dakkat, ja æppet mange suorgatusast bala.

7 Nuft galggabættet maida di boadnjak jiermalaǯǯan akaidædekguim ællet nuftgo rašeb belin, ja gudne sigjidi dakkat, go si maida ællem armo addaldaǥa arbbimguoimek læk, amasek din rokkadusaidædek šaddat hettijuvvut.

